მუხლი 3. შრომითი ურთიერთობის სუბიექტები
 1. შრომითი ურთიერთობის სუბიექტები არიან დამსაქმებელი ან დამსაქმებელთა გაერთიანება და დასაქმებული ან დასაქმებულთა გაერთიანება, რომელიც შექმნილია „პროფესიული კავშირების შესახებ“ საქართველოს ორგანული კანონითა და შრომის საერთაშორისო ორგანიზაციის №87 და №98 კონვენციებით გათვალისწინებული მიზნებითა და წესით (შემდგომ – დასაქმებულთა გაერთიანება).
2. დამსაქმებელი არის ფიზიკური ან იურიდიული პირი, ანდა პირთა გაერთიანება, რომლისთვისაც შრომითი ხელშეკრულების საფუძველზე სრულდება გარკვეული სამუშაო.
3. დასაქმებული არის ფიზიკური პირი, რომელიც შრომითი ხელშეკრულების საფუძველზე, დამსაქმებლისათვის ასრულებს გარკვეულ სამუშაოს. 
4. ამ კანონის მიზნებისთვის, დასაქმებულად მიიჩნევა ასევე:
ა) ფიზიკური პირი, რომელიც  უმაღლესი საგანმანათლებლო დაწესებულების უმაღლესი განათლების პირველი ან მეორე/ნებისმიერი საფეხურის საგანმანათლებლო პროგრამაზე სწავლის პარალელურად ან უმაღლესი განათლების შესაბამისი საფეხურის დამთავრებიდან 6 თვის განმავლობაში, სათანადო ანაზღაურების სანაცვლოდ, დამსაქმებლისათვის ასრულებს სამუშაოს კვალიფიკიციის ამაღლების, პროფესიული ცოდნის, უნარების ან პრაქტიკული გამოცდილების მიღების მიზნით (შემდგომში „სტაჟიორი“);	Comment by Zakaria Shvelidze: გადაწყვეტილებაა მისაღები, რეგულირების ფარგლებში ექცევა მხოლოდ ბაკალავრიატი/მაგისტრატურა თუ ასევე დოქტურანტურა. იდეაში, დოქტორანტი უკვე დაშვებულია შრომით ბაზარზე და სტაჟირების საჭიროება  აღარ იკვეთება.
ბ) ფიზიკური პირი, რომელიც დამსაქმებლისათვის სამუშაოს შესრულებისას ეუფლება სახელობო პროფესიას სათანადო ანაზღაურების სანაცვლოდ (შემდგომში „შეგირდი“);	Comment by Zakaria Shvelidze: გადაწყვეტილებაა მისაღები თუ გვინდა, რომ დავაზუსტოთ სახელობო პროფესია, მაგ. ლატვია. შესაძლებელია იყოს ზოგადი მითითება - „ეუფლება პროფესიას“. 	Comment by Zakaria Shvelidze: კანონი პროფესიული განათლების შესახებ კანონი აღიარებს არაფორმალური განათლების ფორმას. ასევე მინისტრის ბრძანებით დადგენილია არაფორმალური განათლების აღაირების წესი:
დაინტერესებულმა პირმა შესაბამის კომისიას უნდა წარუდგინოს, მათ შორის, არსებობის შემთხვევაში, პრაქტიკის შედეგად მიღებული ან სხვა კომპეტენციების ფლობის დამადასტურებელი დოკუმენტი, რომელიც შეიცავს ინფორმაციას პროფესიით პრაქტიკული მუშაობის ვადის, განხორციელებული საქმიანობის ან/და არსებული კომპეტენციების შესახებ (ცნობა, სერტიფიკატი და ა.შ.).	Comment by Zakaria Shvelidze: „ბ“ და „გ“ ქვეპუნქტს შორის გამიჯვნა ეფუძნება ლიტვა/ლატვიას მოდელს. რელევანტურია საქართველოსთვისაც. 
გ) ფიზიკური პირი, რომელიც „პროფესიული განათლების შესახებ“ კანონით გათვალისწინებული სამუშაოზე დაფუძნებული სწავლების ფარგლებში დამსაქმებელს (სასწავლო საწარმო, ასეთის არსებობის შემთხვევაში), პროფესიული საგანმანათლებლო დაწესებულებას და პროფესიულ სტუდენტს შორის გაფორმებული ხელშეკრულების საფუძველზე ასრულებს სამუშაოს (შემდგომში „პრაქტიკანტი“). 	Comment by Zakaria Shvelidze: Workplace Based Learning - WBL-ის მოდელი ასევე აღიარებულია მაგ. ესტონეთში, ლატვიაში, ლიტვაში. 	Comment by Zakaria Shvelidze: სასწავლო საწარმოს მოპოვების წესი უნდა დარეგულირდეს (მაგ. ლიტვაში, ხორვატიაში  რეგულირდება). პროფესიული განათლების შესახებ კანონში მითითებულია, რომ მთავრობა სამინისტროს წარდგინებით ამტკიცებს პირის მიერ სასწავლო საწარმოს სტატუსის მოპოვების წესსა და პირობებს. გადასამოწმებელია მიღებულია თუ არა ეს. 	Comment by Zakaria Shvelidze: პროფესიული განათლების შესახებ კანონის თანახმად, „სამუშაოზე დაფუძნებული სწავლებისას საქართველოს კანონმდებლობის შესაბამისად უზრუნველყოფილი უნდა იყოს შრომის უსაფრთხოება“. ანუ დღევანდელი მდგომარეობით ისინი არ არიან აღიარებულნი დასაქმებულებად და მათზე მხოლოდ შრომის უსაფრთხობის ნორმები ვრცელდება. ამ მუხლის შესაბამისად შრომის კოდექსი უკვე მათზეც გავრცელდება. 
4. ინდივიდუალური შრომითი ურთიერთობის სუბიექტები არიან დამსაქმებელი და დასაქმებული.
5. კოლექტიური შრომითი ურთიერთობის სუბიექტები არიან ერთი ან მეტი დამსაქმებელი ან ერთი ან მეტი დამსაქმებელთა გაერთიანება და ერთი ან მეტი დასაქმებულთა გაერთიანება.

[bookmark: part_9]    მუხლი 12. შრომითი ხელშეკრულების დადება
 
1. შრომითი ხელშეკრულება იდება წერილობითი ფორმით, განსაზღვრული ან განუსაზღვრელი ვადით.
2. შრომითი ხელშეკრულება განსაზღვრული ვადით იდება მხოლოდ მაშინ, როცა:
ა) შესასრულებელია კონკრეტული მოცულობის სამუშაო;
ბ) შესასრულებელია სეზონური სამუშაო;
გ) სამუშაოს მოცულობა დროებით იზრდება;
დ) ხდება შრომითი ურთიერთობის შეჩერების საფუძვლით სამუშაოზე დროებით არმყოფი დასაქმებულის ჩანაცვლება;
ე) შრომითი ხელშეკრულება იდება დამსაქმებელსა და სტაჟიორს ან შეგირდს შორის, არაუმეტეს ექვსი თვის ვადით;
ვ) დამსაქმებელს (სასწავლო საწარმო, ასეთის არსებობის შემთხვევაში), პროფესიულ საგანმანათლებლო დაწესებულებას და პრაქტიკანტს შორის გაფორმებული ხელშეკრულების საფუძველზე შრომითი ხელშეკრულება იდება დამსაქმებელს და პრაქტიკანტს შორის, პროფესიული საგანმანათლებლო პროგრამით/მოკლე ციკლის საგანმანათლებლო პროგრამით/პროფესიული მომზადების პროგრამით/პროფესიული გადამზადების პროგრამით გათვალისწინებული ვადით.
 
